
Naradaproktam Kashimahatmyam

நாரத³ப்ரோக்தம் காஶீமாஹாத்ம்யம்

காஶீபரதரம் க்ஷேத்ரம் க்ஷேத்ராணாமதி⁴தை³வதம் ।
பு⁴க்திமுக்திப்ரத³ம் புண்யம் பாவநாநாம் ச பாவநம் ॥ 447॥
தபோதா³நாதி³த⁴ர்மாணாமநந்தாநாம் பரம் ப²லம் ।
யத்ப்ராப்த்யாऽऽஹுஶ்ச ஸா காஶீ காஶ்யதே ஸர்வதா³ யத:॥ 448॥
பராத்பரதரம் யத்து தத்பராத்பரத: ஶிவ: ।
ஸ ஏவ காஶீ காஶீதி கத்²யதே கிம் ததோऽதி⁴கம் ॥ 449॥
காஶீ ஸ்ம்ரு’தாபி ஸம்ஸாரமூலநிர்மூலநக்ஷமா ।
ஸா ஸாக்ஷாத்ஸேவிதா ஶைவைர்மோக்ஷதா³ ப⁴வதி த்⁴ருவம் ॥ 450॥
ஹந்த்யக⁴ம் ஸ்ம்ரு’திமாத்ரேண த்³ரு’ஷ்ட்வா புண்யம் தநோதி யா ।
ஸா நிர்வாணைகநிலயா காஶீ விஶ்வேஶ்வராலயா ॥ 451॥
யஸ்யாம் ஶிவோऽபி ஸததம் ஶ்ரீமத்³விஶ்வேஶ்வராபி⁴தே⁴ ।
லிங்கே³ ஜாக³ர்தி ஸா காஶீ கலிகல்மஷநாஶிநீ ॥ 452॥
சதுர்த³ஶாபி பு⁴வநாந்யேகதஸ்துலிதாந்யபி ।
காஶீகோட்யம்ஶகோட்யம்ஶதுல்யாநி ந கதா³சந ॥ 453॥
கே வா வர்ணயிதும் ஶக்தா காஶீம் முக்திப்ரதா³யிநீம் ।
காஶீப்ரபா⁴வோ வேதை³ஶ்சாப்யபி⁴ஷ்டோதும் ந ஶக்யதே ॥ 454॥
திரஸ்க்ரியந்தே ப்³ரஹ்மாத்³யா: காஶீஸ்தை²ர்மஶகைரபி ।
அத ஏதாத்³ரு’ஶீம் காஶீம் கோ நு வர்ணயிதும் க்ஷம:॥ 455॥
ச்யவந்தே ப்³ரஹ்மஸத³நாத்³வைகுண்டா²த³பி வஸ்துத: ।
மஹாப்ரலயகாலேऽபி ந காஶீவாஸிநாம் ச்யுதி:॥ 456॥
ஏகார்ணவேऽபி ஸஞ்ஜாதே த்ரிஶூலாக்³ரேண காஶிகா ।
ஊர்த்⁴வம் ந யாதி விஶ்வேஶ:ஸா காஶீ கேநமீயதே ॥ 457॥
த்ரு’ணாய மந்யதே ஹீந்த்³ரம் காஶீஸ்த:² புல்கஸோऽப்யத: ।

நாரத³ப்ரோக்தம் காஶீமாஹாத்ம்யம்

காஶீபுரீஸமம் வஸ்து குத்ர கேநோபமீயதே ॥ 458॥
யஸ்யாம் ப⁴வாநீ ஸததம் ப⁴வபீ⁴மப⁴யாபஹா ।
த³தா³தி பரமாம்ரு’த்³தி⁴ம் ஸா காஶீ பு⁴க்திமுக்திதா³॥ 459॥
யஸ்யாம் தநுவ்யயே ஜந்தோர்முக்திர்ஹஸ்தக³தா த்⁴ருவம் ।
ஸத்³யோ ப⁴வதி ஶுத்³த⁴ஸ்ய ஸா காஶீ ஸேவ்யதே பு³தை: ⁴ ॥ 460॥
காஶீநாரப்ரதா³நேந பிதர: பூர்வமாத³ராத் ।
நாரத³ஸ்த்வம் நாரதோ³ऽஸீத்யுக்த்வா முக்தாஸ்தத: பரம் ॥ 461॥
கிம் வக்தவ்யம் மயா தத்த்வம் காஶ்யா யா கல்மஷாபஹா ।
ஏதாவதே³வ யத்காஶீதத்த்வம் ஜ்ஞாதம் மயாது⁴நா ॥ 462॥
இத³ம் ஶிவப்ரஸாத³ஸ்ய லேஶேநேத்யவக³ம்யதாம் । 463।1।
॥ இதி ஶிவரஹஸ்யாந்தர்க³தே நாரத³ப்ரோக்தம் காஶீமாஹாத்ம்யம் ஸம்பூர்ணம் ॥
-॥ஶ்ரீஶிவரஹஸ்யம் உக்³ராக்²ய:ஸப்தமாம்ஶ: । அத்⁴யாய: 13 । 447-463।1॥

- .. shrIshivarahasyam ugrAkhyaH saptamAMshaH . adhyAyaH 13 . 447-463.1 ..

Notes:

Devarṣi Nārada தே³வர்ஷி நாரத³ details to Himvānaஹிமவாந about the glories of Kāśī

காஶீ - viz. KāśīMāhātmyam காஶீமாஹாத்ம்யம்; and that one can attain Kāśī காஶீ only
by Grace of Śiva ஶிவ i.e. Śivānugraha ஶிவாநுக்³ரஹ.

